
  

 
 

REPUBLIKA E SHQIPËRISË 
KËSHILLI BASHKIAK  

T I R A N Ë 
 

V E N D I M 

 
Nr. 8, datë 11.04.2008 

 
“PËR MIRATIMIN E MARRËVESHJES SË NËNHUASË NDËRMJET 

BASHKISË SË TIRANËS DHE MINISTRISË SË FINANCAVE PËR KREDINË E 
MARRË NGA BANKA PËR ZHVILLIM E KËSHILLIT TË EUROPËS (CEB) PËR 

PROJEKTIN “Ndërtimi i banesave për qëllim social”. 
 

Mbështetur në ligjin Nr.8652, datë 31.07.2000 “Për Organizimin dhe Funksionimin e 
Qeverisjes Vendore”, (i ndryshuar), neni 16, pika 5 dhe neni 32, pika “dh”, pika “g”, Ligjin 
Nr.8379, datë 29.07.1998 “Për hartimin dhe zbatimin e Buxhetit të shtetit të Republikës 
së Shqipërisë (i ndryshuar), neni 6, Ligjin Nr.9232, datë 13.05.2004 “Për programet 
sociale për strehimin e banorëve të zonave urbane” (i ndryshuar), Ligjin Nr.9821, datë 
29.10.2007 “Për ratifikimin e marrëveshjes në kuadër të huasë ndërmjet Republikës së 
Shqipërisë, përfaqësuar nga Këshilli i Ministrave dhe Bankës për Zhvillim të Këshillit të 
Europës, për projektin “Ndërtimi i banesave me qëllim social”, Vendimin e Këshillit 
Bashkiak Nr.32, datë 26.06.2007 “Për miratimin në parim të projektit “Ndërtimi i 
banesave sociale me qera” në qytetin e Tiranës nëpërmjet huasë me Qeverinë e 
Republikës së Shqipërisë dhe Buxhetit të Bashkisë së Tiranës, Vendimin e Këshillit 
Bashkiak Nr.4, datë 25.02.2008 “Për detajimin e Buxhetit të Bashkisë së Tiranës për 
vitin 2008, me propozimin e Kryetarit të Bashkisë Tiranë, Këshilli Bashkiak, 
 

V E N D O S I        
 

1. Të miratojë marrëveshjen e nënhuasë të lidhur ndërmjet Bashkisë së Tiranës 
dhe Ministrisë së Financave, për kredinë e marrë nga Banka për zhvillim e 
Këshillit të Europës (CEB), për zbatimin e projektit “Ndërtimi i banesave sociale 
me qira” në shumën prej 5.685.000 (pesëmilionegjashtëqindetetëdhjetëepesë 
mijë) Euro, si dhe detyrimet financiare që rrjedhin nga kjo marrëveshje për 
Bashkinë e Tiranës. 

 
2. Për zbatimin e këtij vendimi ngarkohet Njësia e Zbatimit të Projektit (PIU), 

Drejtoria e Planifikimit Strategjik, si dhe Drejtoria e Përgjithshme e Menaxhimit të 
Shërbimeve. 

 
3. Ky vendim hyn në fuqi 10 (dhjetë) ditë pas shpalljes. 

 
 

 

Sokol DERVISHAJ 

K R Y E T A R 


